
Høyringssvar  -  forslag til endringar i akvakulturlova

Vi viser til oversending dagsett 23.1.2009 om to endringar i akvakulturlova.

Fylkesmannen i Sogn og Fjordane er positiv til at det vert innført heimel for å kunne styre
tildelinga av akvakulturløyve for andre artar enn laks, aure og regnbogeaure. For mange
tildelte løyve i høve til reell produksjon har medført ekstra press på kommunane for å legge
ut fleire område i kystsona med arealbruksføremål akvakultur. Det er mange interesser i
kystsona, og unødig bandlegging skapar unødige konfliktar.

Fylkesmannen er også positiv til at det vert innført heimel for å kunne restrukturere
arealbruken i avgrensa område ved behov. Lokalitetar blir i dag i for stor grad vurdert ein og
ein, utan å sjå på heilskapen i eit område. Når ein lokalitet først er klarert, er forvaltninga
sine verkemiddel sterkt avgrensa dersom situasjonen i området endrar seg.

Vi ser  fram til at desse forslaga til endringar i akvakulturlova vert vidareført i forskrifter som
gjev forvaltninga betre verkemiddel til å styre utviklinga i akvakulturnæringa i ønskt retning
både i høve til arealbruk og omsyn til andre interesser. Det blir signalisert at endringane vil
gje meir rom for føre-var-tenking,  og det meiner vi er ein viktig del av kunnskapsbasert
forvalting av naturressursane i kyst- og fjordområda.

Med helsing

assisterande fylkesmiljøvernsjef overingeniør


